
ქალაქ	ფოთის	მუნიციპალიტეტის	საკრებულოში,	ელექტრონული	დოკუმენტბრუნვის
სისტემის	მეშვეობით	საქმისწარმოების	სრულყოფის	მიზნით	დამატებით	გასატარებელი

ღონისძიებების	შესახებ

ელექტრონული	საქმისწარმოების	ავტომატიზებული	სისტემა	არის	საჯარო	დაწესებულებებში
საქმისწარმოებისა	 და	 დოკუმენტბრუნვის	 ერთ-ერთი	 ყველაზე	 ინოვაციური,	 სრულყოფილი,
პროგრესული	და	 მძლავრი	 პროდუქტი.	 მისი	 მიზანია	 საქმისწარმოების	 პროცესების	 მაქსიმალური
გამარტივება,	 ხელმისაწვდომობა	 და	 კომპიუტერიზაცია.	 სისტემა	 უზრუნველყოფს	 საოფისე
დოკუმენტაციის	 ეფექტურ	 ელექტრონულ	 მართვასა	 და	 საჭირო	 დოკუმენტებსა	 და	 დავალებებზე
სწრაფ	 წვდომას.	 სისტემის	 საშუალებით	 მარტივად	 ხორციელდება	 დავალებების,	 მათზე
რეაგირებისა	და	სხვა	ორგანიზაციული	საკითხების	მუდმივი	მონიტორინგის	პროცესი.

საქართველოს	მთავრობის	2019	წლის	11	ივნისის	N1334	განკარგულების	შესაბამისად,	სსიპ
საქართველოს	 მუნიციპალური	 განვითარების	 ფონდსა	 და	 ა(ა)იპ	 მუნიციპალური	 სერვისების
განვითარების	 სააგენტოს	 შორის	 2019	 წლის	 16	 აგვისტოს	 SRMIDP/C/SSS/MSDA/01-2019
გაფორმებული	ხელშეკრულების	საფუძველზე,	სააგენტომ	განახორციელა	პროექტი	„საქართველოს
მუნიციპალიტეტებში	ელექტრონული	სერვისების	დანერგვა	და	განვითარება“.	პროექტის	მიზანი	იყო
ელექტრონული	 მმართველობის	 ერთიანი	 სტანდარტის	 შექმნა	 საქართველოს	 მუნიციპალიტეტში,
მათ	შორის	ქალაქ	ფოთის	მუნიციპალიტეტის	საკრებულოსა	და	მერიაში.

ქალაქ	 ფოთის	 მუნიციპალიტეტის	 საკრებულო	 გადავიდა	 ელექტრონული	 დოკუმენტბრუნვის
ახალ	სისტემაზე	(https://sso.municipal.gov.ge/	).

„ქალაქ	ფოთის	 მუნიციპალიტეტის	 საკრებულოს	რეგლამენტის	დამტკიცების	 შესახებ”	 ქალაქ
ფოთის	 მუნიციპალიტეტის	 საკრებულოს	 2022	 წლის	 31	 იანვრის	 №1/5	 დადგენილებით
დამტკიცებულის	 რეგლამენტის	 მე-17	 მუხლის	 მე-2	 პუნქტის	 „ბ“	 ქვეპუნქტის	 შესაბამისად,
საკრებულოს	თავმჯდომარე	 უძღვება	 საკრებულოს	 მუშაობას,	 საერთო	 ხელმძღვანელობას
უწევს	საკრებულოს	კომისიების,	დროებითი	სამუშაო	ჯგუფების,	საკრებულოს	აპარატისა	და
საკრებულოს	თანამდებობის	პირთა	საქმიანობას.

ამდენად,	 ქალაქ	 ფოთის	 მუნიციპალიტეტის	 საკრებულოს	 თავმჯდომარის	 ბრძანებით
უნდა	 განისაზღვროს	 ელექტრონული	 დოკუმენტბრუნვის	 სისტემის	 მეშვეობით
საქმისწარმოების	 დამატებითი	 ღონისძიებები,	 კერძოდ:	 საქართველოს	 კანონმდებლობის
მოთხოვნების	 დაცვის	 მიზნით,	 ქალაქ	 ფოთის	 მუნიციპალიტეტის	 საკრებულოს	 აპარატის
საჯარო	 მოსამსახურეებს	 უნდა	 დაევალოთ,	 ელექტრონული	 დოკუმენტბრუნვის	 სისტემაში
შესვლა	 და	 შესაბამისი	 დოკუმენტების	 შექმნა	 განახორციელოს	 მხოლოდ	 მისი
სამსახურეობრივი-	 მომხმარებლის	სახელითა	და	პაროლით,	დაუშვებელია	სხვის	ნაცვლად
ელექტრონული	დოკუმენტბრუნვის	სისტემაში	შესვლა.

საქართველოს	 ორგანული	 კანონის	 „ადგილობრივი	 თვითმმართველობის	 კოდექსი“	 61-ე	 მუხლის
პირველი	 და	 მე-3	 პუნქტის	 „გ“	 ქვეპუნქტის,	 საქართველოს	 კანონის	 ,,საქართველოს	 ზოგადი

https://sso.municipal.gov.ge/


გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

ადმინისტრაციული	 კოდექსი“	 52-ე	 და	 53-ე	 მუხლების,	 საქართველოს	 ორგანული	 კანონის
„ადგილობრივი	 თვითმმართველობის	 კოდექსი“	 35-ე	 მუხლის	 პირველი	 პუნქტის	 „ნ“	 ქვეპუნქტის,
„ქალაქ	ფოთის	მუნიციპალიტეტის	საკრებულოს	რეგლამენტის	დამტკიცების	შესახებ”	ქალაქ	ფოთის
მუნიციპალიტეტის	 საკრებულოს	 2022	 წლის	 31	 იანვრის	 №1/5	 დადგენილებით	 დამტკიცებული
რეგლამენტის	მე-17	მუხლის	მე-2	პუნქტის	„ბ“	ქვეპუნქტის	შესაბამისად,

ვბრძანებ:

1.	 საქართველოს	 კანონმდებლობის	 მოთხოვნების	 დაცვის	 მიზნით,	 ქალაქ	 ფოთის
მუნიციპალიტეტის	 საკრებულოს	 აპარატის	 საჯარო	 მოსამსახურეებს	 დაევალოთ,
ელექტრონული	 დოკუმენტბრუნვის	 სისტემაში	 (	 https://sso.municipal.gov.ge/	 )შესვლა	 და
შესაბამისი	 დოკუმენტების	 შექმნა	 განახორციელოს	 მხოლოდ	 მისი	 სამსახურეობრივი-
მომხმარებლის	 სახელითა	 და	 პაროლით,	 დაუშვებელია	 სხვის	 ნაცვლად	 ელექტრონული
დოკუმენტბრუნვის	სისტემაში	შესვლა.

2.	აღნიშნული	ბრძანების	პირველი	პუნქტის	მოთხოვნების	დარღვევის	შემთხვევაში	შესაბამის
პირს	დაეკისრება	საქართველოს	კანონმდებლობით	დადგენილი	პასუხისმგებლობის	ზომები.

3.	 საქართველოს	 ზოგადი	 ადმინისტრაციული	 კოდექსის	 52-ე	 მუხლის	 მე-2	 ნაწილის,	 საქართველოს
ადმინისტრაციული	 საპროცესო	 კოდექსის	 22-ე	 მუხლის	 მე-3	 ნაწილის,	 საქართველოს	 ზოგადი
ადმინისტრაციული	 კოდექსის	 178-ე	 მუხლის	 შესაბამისად,	 აღნიშნული	 ბრძანება	 შეიძლება
გასაჩივრდეს	 დაინტერესებული	 მხარის	 მიერ	 გაცნობიდან	 ერთი	 თვის	 ვადაში,	 ფოთის	 საქალაქო
სასამართლოში	(მისამართი:	ქალაქ	ფოთის	მუნიციპალიტეტი,	დავით	აღმაშენებლის	ქუჩა	№3).

4.	ბრძანება	ძალაშია	ხელმოწერისთანავე.

ალექსანდრე	ტყებუჩავა

ქალაქ	ფოთის	მუნიციპალიტეტის	საკრებულო-
საკრებულოს	თავმჯდომარე

